
আসসালামু আলাইকুম।আশা করি, মহান আল্লাহর রহমতে সবাই অনেক ভালো আছেন। এখানে আমি বিভিন্ন  মোনাজাতের দোয়া সমূহ Pdf Download লিংক নিয়ে এসেছি.




দু’আ কি?

দু’আ হচ্ছে মুমিন বা বিশ্বাসী দের অসাধারণ এক হাতিয়ার। দুনিয়ার সবকিছুর কারিশমা যেখানে শেষ, দুআর কারিশমা সেখান থেকেই শুরু। সব ক্ষমতা যেখানে অকার্যকর, দুয়ার ক্ষমতা সেখানেই কার্যকর।



ডক্টর ইয়াসির ক্বাদি তার “কুরআনিক দোয়া” বইটিতে ফজিলতপূর্ণ কিছু দুআ ও তার প্রেক্ষাপট নিয়ে আলোচনা করেন। আলোচ্য এই দোয়াগুলোর ফজিলত অনেক বেশি কারণ এগুলো আল-কোরআনের দোয়া। আল্লাহ তা’আলা নিজে বিভিন্ন ঘটনা, বিভিন্ন নবীর ইতিহাস, বিভিন্ন জাতি ও সম্প্রদায়ের বর্ণনাগাঁথা উপস্থাপনের মধ্য দিয়ে এই দুআগুলোকে সর্বশেষ আসমানী কিতাব কুরআনুল কারীমে সংরক্ষণ করেছেন, যাতে করে কিয়ামত পর্যন্ত মানুষেরা তা আমল করে যেতে পারে।



তার মধ্য থেকে কিছু ফজিলতপূর্ণ দোয়া নিম্নে আলোচনা করা হলো।



১. দুআটি সুরা বাকারার ২০১ নং আয়াতে আছে।দু’আটি হলো-





উচ্চারণ: “রব্বানা আ-তিনা-ফিদ্ দুন্ইয়া-হাসানাতাওঁ অফিল্ আ-খিরাতি হাসানাতাওঁ অক্বিনা- ‘আযা-বান্না-র।”






অর্থ: “হে আমার রব! আমাদের দুনিয়াতেও কল্যাণ দান করো, আখেরাতেও কল্যাণ দান করো এবং আমাদের জাহান্নামের আগুন থেকে রক্ষা করো।”




রাসূলুল্লাহ সাল্লাল্লাহু আলাইহি ওয়াসাল্লাম এই দোয়াটি নিয়মিত পাঠ করতেন। বিশিষ্ট তাবেয়ী হযরত কাতাদা(রহ.) সাহাবী হযরত আনাস(রা) কে জিজ্ঞাসা করলেন, নবীজি সাল্লাল্লাহু ওয়া সাল্লাম কোন দোয়া বেশি পড়তেন? জবাবে আনাস(রা) উপরোক্ত কথা জানালেন।






২. অন্তর পরিষ্কারের দোয়া। সুরা হাশরের ১০ নং আয়াতে আছে।দু’আটি হলো-





উচ্চারণ: “রব্বানাগ্ ফিরলানা-অলিইখ্ওয়া-নিনাল লাযীনা সাবাক্ব ক্রনা বিল্ ঈমা-নি অলা- তাজ্ব ‘আল্ ফী কুলূবিনা-গিল্লাল্লিল্লাযীনা আ-মানূ রব্বানা ইন্নাকা রায়ূফুর রহীম্।”






অর্থ: “হে আমাদের রব আমাদের ক্ষমা করুন এবং আমাদের সেইসব প্রজন্মকেও ক্ষমা করুন- যারা আমাদের পূর্বে ঈমান এনেছিল। আমাদের অন্তরে ঈমানদারদের প্রতি হিংসা-বিদ্বেষ রেখো না। হে আমাদের পালনকর্তা! আপনি দয়ালু, পরম করুণাময়।”






৩. জ্ঞান বৃদ্ধির জন্য দোয়া। দুআটি সূরা ত্ব-হা’র ১১৪ নং আয়াতে আছে।

আল্লাহ বলেছেন–


উচ্চারণ: “অকুরবব্বি জিদনি ইলমান।”






অর্থ: “(রাসুল, আপনি) বলুন, হে আমার পালনকর্তা! আমার জ্ঞান বৃদ্ধি করে দিন।”




মাত্র তিনটি শব্দ, অথচ এর বরকত অনেক বেশি। এখানে আল্লাহ সরাসরি নবীজি সাল্লাল্লাহু ওয়া সাল্লাম এর সাথে কথা বলেছেন এবং তাকে একটি আমল করার জন্য নির্দেশ দিচ্ছেন। এই আয়াতের মাধ্যমে আল্লাহ রাসূলকে তিন শব্দের একটি ছোট্ট দোয়া শিখিয়েছেন এবং তা রাসুলুল্লাহ মাধ্যমে আমাদের সবাইকে জানানোর সুযোগ করে দিয়েছেন। (সুবহানাআল্লাহ)




উপরোক্ত দোয়া গুলি কমবেশি আমরা সবাই জানি এবং নিয়মিতভাবেই দুয়াগুলো পাঠ করি। এমন ফজিলতপূর্ণ কিছু দোয়া বইটিতে আলোচনা করা হয়েছে প্রেক্ষাপটসহ। মহান আল্লাহ তা’আলা পবিত্র কুরআনুল কারীমে অনেক দোয়া মুসলিম উম্মাহকে রহমতস্বরূপ দান করেছেন, যা কিয়ামত পর্যন্ত পাঠ করে লাভবান হতে পারি। সমগ্র মুসলিম উম্মাহর উচিত কুরআনুল কারীমে উল্লেখিত ফজিলতপূর্ণ বিভিন্ন দোয়া পাঠ করা এবং নিয়মিত মহান আল্লাহর জিকির করা।






পাঠ্যানুভূতি: বইটি সুন্দরভাবে অনূদিত। বইটি পড়ে আমার মোটামুটি ভালো লেগেছে। যেহেতু বইটিতে বিশেষভাবে দোয়া ও তার বিভিন্ন প্রেক্ষাপট নিয়ে আলোচনা করা হয়েছে, সেজন্য বইটি পড়ে বিভিন্ন দোয়ার প্রেক্ষাপট সম্পর্কে একটা স্বচ্ছ ধারণা পাবেন। আপনারা চাইলে বইটি পড়ে দেখতে পারেন।




আপনাকে অসংখ্য ধন্যবাদ রিভিউটি পড়ার জন্য।

